
qilish orqali soliq tushumlarini yanada oshirish, byudjetni barqarorligini taʼminlash va aholi 

farovonligini koʻtarish mumkin. 

OZIQ-OVQAT SANOATI KORXONALARINING BARQARORLIGINI TА’MINLASHDA 

STRATEGIK BOSHQARUVNING ILMIY-NAZARIY ASOSLARI 

 

НАУЧНЫЕ И ТЕОРЕТИЧЕСКИЕ ОСНОВЫ СТРАТЕГИЧЕСКОГО УПРАВЛЕНИЯ В 

ОБЕСПЕЧЕНИИ УСТОЙЧИВОСТИ ПРЕДПРИЯТИЙ ПИЩЕВОЙ 

ПРОМЫШЛЕННОСТИ 

 

SCIENTIFIC AND THEORETICAL BASIS OF STRATEGIC MANAGEMENT IN 

ENSURING THE SUSTAINABILITY OF FOOD INDUSTRY ENTERPRISES 

 

To‘ychiyeva Begoyim Vohidjon qizi 

FarDU o‘qituvchisi 

 

Annotatsiya 

Mazkur maqolada Oʻzbekiston oziq-ovqat sanoati korxonalarining barqarorligini taʼminlashda 

strategik boshqaruvning ilmiy-nazariy asoslari statistik tahlillar asosida oʻrganilgan. Tadqiqotda 

2019-2024 yillardagi rasmiy statistik maʼlumotlar (ishlab chiqarish hajmi, investitsiyalar, eksport-

import koʻrsatkichlari) tahlil qilingan. Natijalar shuni koʻrsatadiki, 2017-2024 yillarda ishlab 

chiqarish hajmi 48,1 foizga, investitsiyalar 2,9 barobarga, eksport 3,8 barobarga oʻsgan. Biroq 

hududiy nomutanosiblik (Toshkent, Toshkent viloyati va Samarqand 46,5 foiz ulushga ega), 

xomashyo samaradorligining pastligi (sut mahsuldorligi 2310 kg – xorijiy davlatlardan 2-5 barobar 

past) va import hajmining eksportdan 1,5 barobar yuqoriligi muammolar saqlanmoqda. Maqolada 

ushbu muammolarni hal etish boʻyicha strategik yoʻnalishlar va 2030 yilgacha boʻlgan prognoz 

koʻrsatkichlar ishlab chiqilgan. 

Kalit so‘zlar: soliq tizimi, soliq maʼmuriyatchiligi, soliq yukining taqsimlanishi, norasmiy 

iqtisodiyot, raqamlashtirish, soliq siyosati, soliq islohotlari, soliq nazorati, soliq imtiyozlari, soliq 

bazasi, kichik biznes, byudjet tushumlari, fiskal barqarorlik. 

 

В данной статье на основе статистического анализа изучены научно-теоретические 

основы стратегического управления в обеспечении устойчивости предприятий пищевой 

промышленности Узбекистана. В исследовании проанализированы официальные 

статистические данные за 2019-2024 гг. (объем производства, инвестиции, показатели 

экспорта-импорта). Результаты показывают, что в 2017-2024 гг. объем производства вырос на 

48,1%, инвестиции – в 2,9 раза, экспорт – в 3,8 раза. Однако сохраняются проблемы: 

региональная диспропорция (г. Ташкент, Ташкентская область и Самарканд имеют 46,5% 

доли), низкая эффективность сырьевой базы (удои молока 2310 кг – в 2-5 раз ниже зарубежных 

стран), превышение импорта над экспортом в 1,5 раза. В статье разработаны стратегические 

направления решения этих проблем и прогнозные показатели до 2030 года. 

https://t.me/fiskaltahlil/1408

This article examines the scientific and theoretical foundations of strategic management in 

ensuring the sustainability of food industry enterprises in Uzbekistan based on statistical analysis. 

The study analyzed official statistical data for 2019-2024 (production volume, investments, export-

import indicators). The results show that in 2017-2024, production volume increased by 48.1%, 

investments by 2.9 times, and exports by 3.8 times. However, problems remain: regional imbalance 

(Tashkent city, Tashkent region and Samarkand account for 46.5% of production), low raw material 

efficiency (milk yield 2310 kg – 2-5 times lower than foreign countries), and import volume 1.5 times 

higher than exports. The article develops strategic directions to address these problems and forecast 

indicators until 2030. 

Keywords: tax system, tax administration, distribution of the tax burden, informal economy, 

digitalization, tax policy, tax reforms, tax control, tax incentives, tax base, small business, budget 

revenues, fiscal stability. 

 

Oziq-ovqat sanoati har qanday mamlakat iqtisodiyotining strategik tarmoqlaridan biri 

hisoblanadi, chunki u aholining oziq-ovqat xavfsizligini taʼminlash, sogʻlom ovqatlanish 

imkoniyatlarini yaratish va qishloq xoʻjaligi mahsulotlarini qayta ishlash orqali qoʻshimcha qiymat 

zanjirini shakllantirishda muhim rol oʻynaydi. Oʻzbekistonda ham so‘nggi yillarda oziq-ovqat 

sanoatini rivojlantirish, uning eksport salohiyatini oshirish va ichki bozorni sifatli mahsulotlar bilan 

taʼminlash davlat siyosatining ustuvor yoʻnalishlaridan biri sifatida belgilangan. 

Iqtisodiy tadqiqotlar va islohotlar markazi (ITIM) maʼlumotlariga koʻra, 2017–2024 yillarda 

mamlakatda oziq-ovqat mahsulotlari ishlab chiqarish hajmi 48,1 foizga oshgan. Bu oʻsishga 

tarmoqqa yoʻnaltirilayotgan investitsiyalar muhim rol oʻynagan. 2017 yilda oziq-ovqat sohasiga 231 

million dollar sarmoya kiritilgan boʻlsa, 2024 yilda ushbu koʻrsatkich 674 million dollarga yetgan. 

Biroq, oziq-ovqat sanoati korxonalarining barqaror rivojlanishi nafaqat investitsiyalar hajmiga, 

balki ularni strategik boshqarish tizimining samaradorligiga ham bevosita bogʻliq. Bozor iqtisodiyoti 

sharoitida korxonalarning raqobatbardoshligini taʼminlash, ularning tashqi va ichki muhit 

oʻzgarishlariga moslashish qobiliyatini oshirish strategik boshqaruvning asosiy vazifalaridan 

hisoblanadi. 

Mazkur maqolada Oʻzbekiston oziq-ovqat sanoati korxonalarining barqarorligini taʼminlashda 

strategik boshqaruvning ilmiy-nazariy asoslari statistik tahlillar asosida oʻrganiladi. Tadqiqot 

davomida so‘nggi besh yil (2019-2024) davomida oziq-ovqat sanoati korxonalari faoliyatiga oid 

rasmiy statistik maʼlumotlar tahlil qilinadi. 

1. Oziq-ovqat mahsulotlari ishlab chiqarishning umumiy hajmi va dinamikasi. Oʻzbekiston 

Respublikasi Statistika agentligi maʼlumotlariga koʻra, 2024-yilda Oʻzbekistonda oziq-ovqat 

mahsulotlari ishlab chiqarish sanoati hajmi 103,7 trillion soʻmni tashkil etdi. Bu koʻrsatkich 2023-

yilning mos davri bilan solishtirilganda 4,5 foizga oshganligini koʻrish mumkin. 2020-2024 yillarda 

Oʻzbekistonda oziq-ovqat mahsulotlari ishlab chiqarish hajmining oʻzgarish dinamikasini pastdagi 

jadvalda keltirildi. 

1-jadval 

Oʻzbekistonda oziq-ovqat mahsulotlari ishlab chiqarish hajmi dinamikasi (2020-2024 yillar) 

[1] 

Yillar 
Ishlab chiqarish hajmi (trillion 

so‘m) 
Oʻtgan yilga nisbatan oʻsish (%) 

2020 65,8 - 

Yillar 
Ishlab chiqarish hajmi (trillion 

so‘m) 
Oʻtgan yilga nisbatan oʻsish (%) 

2021 74,2 12,8 

2022 86,4 16,4 

2023 99,2 14,8 

2024 103,7 4,5 

 

Jadval maʼlumotlaridan qarasak, oziq-ovqat mahsulotlari ishlab chiqarish hajmi 2020-2023 

yillarda barqaror oʻsish surʼatlariga ega boʻlgan. 2024 yilda esa oʻsish surʼati nisbatan pasaygan (4,5 

foiz), bu turli omillar, jumladan, inflyatsiya, xomashyo narxlarining oʻzgarishi va tashqi bozor 

konyunkturasi taʼsiri bilan izohlanishi mumkin. 

2. Hududlar kesimida oziq-ovqat mahsulotlari ishlab chiqarish tahlili. Oziq-ovqat sanoati 

korxonalarining hududiy joylashuvi va ularning ishlab chiqarish hajmlari tahlili muhim ahamiyatga 

ega, chunki bu strategik boshqaruv qarorlarini qabul qilishda, logistika va resurslardan samarali 

foydalanish imkoniyatlarini baholashda asos boʻlib xizmat qiladi. 2024-yilda Oʻzbekiston hududlari 

kesimida oziq-ovqat mahsulotlari ishlab chiqarish hajmi va uning respublika umumiy hajmidagi 

ulushi: 

2-jadval 

Hududlar kesimida oziq-ovqat mahsulotlari ishlab chiqarish hajmi (2024-yil) [2] 

T/r Hudud nomi 
Ishlab chiqarish hajmi (trillion 

so‘m) 

Respublika umumiy 

hajmidagi ulushi (%) 

1 Toshkent shahri 18,8 18,1 

2 Toshkent viloyati 15,9 15,3 

3 Samarqand viloyati 13,6 13,1 

4 Buxoro viloyati 8,1 7,8 

5 Fargʻona viloyati 6,8 6,6 

6 Xorazm viloyati 5,5 5,3 

7 Andijon viloyati 5,1 4,9 

8 Namangan viloyati 5,0 4,8 

9 Navoiy viloyati 4,6 4,4 

10 
Qoraqalpogʻiston 

Respublikasi 
4,6 4,4 

11 Qashqadaryo viloyati 3,9 3,8 

T/r Hudud nomi 
Ishlab chiqarish hajmi (trillion 

so‘m) 

Respublika umumiy 

hajmidagi ulushi (%) 

12 Sirdaryo viloyati 3,7 3,6 

13 Jizzax viloyati 2,6 2,5 

14 Surxondaryo viloyati 2,2 2,1 

 

Jadval maʼlumotlaridan koʻrinib turibdiki, oziq-ovqat mahsulotlari ishlab chiqarish hajmi 

boʻyicha Toshkent shahri (18,8 trillion so‘m) yetakchilik qilmoqda. Undan keyingi oʻrinlarda 

Toshkent viloyati (15,9 trillion so‘m) va Samarqand viloyati (13,6 trillion so‘m) joylashgan. Ushbu 

uch hududning umumiy ishlab chiqarishdagi ulushi 46,5 foizni tashkil etadi, bu esa oziq-ovqat 

sanoatining hududiy konsentratsiyasi yuqori ekanligidan dalolat beradi. 

Eng past koʻrsatkichlar Surxondaryo (2,2 trillion so‘m), Jizzax (2,6 trillion so‘m) va Sirdaryo 

(3,7 trillion so‘m) viloyatlarida qayd etilgan. Bu hududlarning oziq-ovqat sanoati salohiyatidan toʻliq 

foydalanilmayotganligini va bu yerda strategik boshqaruvni takomillashtirish orqali ishlab chiqarish 

hajmini oshirish imkoniyatlari mavjudligini koʻrsatadi. 

3. Ayrim mahsulot turlari boʻyicha ishlab chiqarish dinamikasi. Oziq-ovqat sanoati korxonalari 

barqarorligini baholashda ayrim muhim mahsulot turlari boʻyicha ishlab chiqarish dinamikasini tahlil 

qilish muhim ahamiyatga ega. Pastdagi jadvalda 2017 va 2024 yillarda asosiy oziq-ovqat mahsulotlari 

ishlab chiqarish hajmi va oʻzgarish dinamikasi keltirilganman: 

3-jadval 

Asosiy oziq-ovqat mahsulotlari ishlab chiqarish dinamikasi (2017 va 2024 yillar) [3] 

Mahsulot turi 2017 yil 2024 yil Oʻzgarish (%) 

Bugʻdoy uni (mln tonna) 2,6 3,3 +26,9 

Sut va sut mahsulotlari (ming tonna) - 673,2 - 

Shakar (ming tonna) 473,3 474,4 +0,2 

 

Jadvaldan koʻrinib turibdiki, bugʻdoy uni ishlab chiqarish 2017 yildagi 2,6 million tonnadan 

2024 yilda 3,3 million tonnaga yetgan (26,9 foiz oʻsish). Sut va sut mahsulotlari ishlab chiqarish 2024 

yilda 673,2 ming tonnani tashkil etgan. Shakar ishlab chiqarish esa deyarli barqaror holatda qolgan 

(473,3 ming tonnadan 474,4 ming tonnaga). 

Oziq-ovqat sanoati korxonalari faoliyatining yana bir muhim koʻrsatkichi bu ularning eksport 

salohiyatidir. 2017–2024 yillar davomida oziq-ovqat mahsulotlari eksporti 3,8 barobarga koʻpaygan. 

Bu strategik boshqaruvning eksportga yoʻnaltirilgan siyosati samaradorligidan dalolat beradi. 

4. Oziq-ovqat sanoatiga investitsiyalar va ularning tarkibi. Oziq-ovqat sanoati korxonalarining 

barqaror rivojlanishida investitsiyalarning oʻrni beqiyos. Quyidagi jadvalda 2017-2024 yillarda oziq-

ovqat sanoatiga kiritilgan investitsiyalar hajmi dinamikasi keltirilgan. 

4-jadval 

Oziq-ovqat sanoatiga kiritilgan investitsiyalar dinamikasi (2017-2024 yillar) [4] 

Yillar Investitsiya hajmi (million dollar) Oʻtgan yilga nisbatan oʻzgarish (%) 

2017 231 - 

Yillar Investitsiya hajmi (million dollar) Oʻtgan yilga nisbatan oʻzgarish (%) 

2018 280 +21,2 

2019 345 +23,2 

2020 410 +18,8 

2021 485 +18,3 

2022 550 +13,4 

2023 615 +11,8 

2024 674 +9,6 

 

Jadval maʼlumotlaridan koʻrinib turibdiki, 2017 yildan 2024 yilgacha oziq-ovqat sanoatiga 

kiritilgan investitsiyalar hajmi 231 million dollardan 674 million dollargacha oʻsgan (qariyb 2,9 

barobar). Bu oʻsish, garchi yillar davomida oʻsish surʼati nisbatan pasaygan boʻlsa-da, sohaga boʻlgan 

qiziqish va ishonchning barqarorligini koʻrsatadi. 

5. Oziq-ovqat mahsulotlari importi va eksporti tahlili. Oziq-ovqat sanoati korxonalari 

barqarorligiga tashqi savdo koʻrsatkichlari ham bevosita taʼsir koʻrsatadi. Quyidagi jadvalda 2023-

2024 yillarda oziq-ovqat mahsulotlari importi va eksporti dinamikasi keltirilgan. 

5-jadval 

Oziq-ovqat mahsulotlari importi va eksporti dinamikasi (2023-2024 yillar) [5] 

Koʻrsatkichlar 2023 yil 2024 yil Oʻzgarish (%) 

Oziq-ovqat mahsulotlari eksporti (mlrd dollar) 1,77 2,17 +22,4 

Oziq-ovqat mahsulotlari importi (mlrd dollar) 3,49 3,69 +5,7 

Shu jumladan: meva-sabzavot eksporti (mlrd 

dollar) 
1,19 1,58 +32,5 

Shu jumladan: shakar importi (mln dollar) 558,5 621,4 +11,3 

 

Jadvaldan koʻrinib turibdiki, 2024 yilda oziq-ovqat mahsulotlari eksporti 2,17 milliard dollarni 

tashkil etib, 2023 yilga nisbatan 22,4 foizga oshgan. Ayniqsa, meva-sabzavot mahsulotlari eksporti 

32,5 foizga oʻsgan. Bu oziq-ovqat sanoati korxonalarining eksport salohiyati oshib borayotganidan 

dalolat beradi. 

Shu bilan birga, oziq-ovqat mahsulotlari importi ham 5,7 foizga oshib, 3,69 milliard dollarni 

tashkil etgan. Ayniqsa, shakar importi 11,3 foizga oshgan. Bu ayrim mahsulot turlari boʻyicha ichki 

ishlab chiqarishni rivojlantirish zarurligini koʻrsatadi. 

6. Strategik boshqaruv orqali barqarorlikni taʼminlash yoʻllari. 

6.1. Hududiy nomutanosiblikni bartaraf etish strategiyasi. Tahlillardan koʻrinib turibdiki, 

Toshkent shahri, Toshkent viloyati va Samarqand viloyati jami ishlab chiqarishning 46,5 foizini 

taʼminlaydi. Surxondaryo (2,1 foiz), Jizzax (2,5 foiz) va Sirdaryo (3,6 foiz) viloyatlarining ulushi esa 

juda past. Bu nomutanosiblikni bartaraf etish uchun asosiy strategik choralar: 

1. Hududlarning qishloq xoʻjaligi ixtisoslashuvidan kelib chiqib, klaster tizimini rivojlantirish 

2. Investitsiyalarni hududlar kesimida diversifikatsiya qilish 

3. Logistika infratuzilmasini rivojlantirish orqali xomashyo yetkazib berish zanjirini 

optimallashtirish 

6.2. Xomashyo bazasi samaradorligini oshirish strategiyasi. Strategik islohotlar agentligi 

maʼlumotlariga koʻra, Oʻzbekistonda bir sigirdan sogʻib olinadigan yillik oʻrtacha sut miqdori 2 310 

kg ni tashkil etadi. Bu koʻrsatkich Rossiyadan 2,2 barobar, Belarusdan 2,3 barobar, Avstriyadan 3,1 

barobar, Niderlandiyadan deyarli 4 barobar, Isroildan esa 5,5 barobar past. Xomashyo 

samaradorligini oshirish uchun bir nechta strategik yoʻnalishlar muhim ahamiyat kasb etadi. 

1. Naslchilik ishlarini takomillashtirish va yuqori mahsuldor zotlarni koʻpaytirish 

2. Zamonaviy texnologiyalarni joriy etish (avtomatlashtirilgan sogʻish tizimlari, ozuqa 

tayyorlash sexlari) 

3. Veterinariya xizmati va ozuqa bazasini yaxshilash 

4. Xorijiy tajribani oʻrganish va mahalliy sharoitga moslashtirish 

6.3. Import oʻrnini bosish va eksportni diversifikatsiya qilish strategiyasi. 2024 yilda oziq-ovqat 

mahsulotlari importi 3,69 milliard dollarni tashkil etib, 2023 yilga nisbatan 5,7 foizga oshgan. 

Ayniqsa, shakar importi 11,3 foizga oʻsib, 621,4 million dollarga yetgan. Shu bilan birga, eksport 

22,4 foizga oʻsgan boʻlsada, import hajmi eksportdan 1,5 barobar yuqori. Bu nomutanosiblikni 

bartaraf etish uchun: 

1. Import qilinayotgan mahsulotlar (ayniqsa, shakar) boʻyicha ichki ishlab chiqarishni 

rivojlantirish dasturlarini ishlab chiqish 

2. Qayta ishlash chuqurligini oshirish orqali qoʻshimcha qiymat yaratish 

3. Yangi bozorlarga chiqish strategiyasini ishlab chiqish (sertifikatsiya, standartlashtirish, 

marketing) 

6.4. Innovatsion texnologiyalarni joriy etish strategiyasi. 2024 yilda ishlab chiqarish oʻsish 

surʼati 4,5 foizgacha pasaygan. Bu pasayish tendensiyasini bartaraf etish va barqaror oʻsishni 

taʼminlash uchun innovatsion texnologiyalarni joriy etish muhim ahamiyat kasb etadi: 

1. Qayta ishlash korxonalarida energiya tejamkor texnologiyalarni joriy etish 

2. "Aqlli qishloq xoʻjaligi" va "Aqlli sanoat" konsepsiyalarini joriy etish 

3. Raqamli texnologiyalar asosida ishlab chiqarish jarayonlarini optimallashtirish 

4. Ilmiy-tadqiqot institutlari bilan hamkorlikni kuchaytirish 

Jadvalda taklif etilgan strategik yoʻnalishlarni amalga oshirish natijasida 2030 yilgacha boʻlgan 

davrda oziq-ovqat sanoati korxonalari barqarorligining asosiy koʻrsatkichlari boʻyicha prognoz 

keltirilgan: 

6-jadval 

Oziq-ovqat sanoati korxonalari rivojlanishining strategik prognozi (2025-2030 yillar) 

Koʻrsatkichlar 
2024 yil 

(bazaviy) 

2026 yil 

(prognoz) 

2028 yil 

(prognoz) 

2030 yil 

(prognoz) 

Oʻzgarish 

(2030/2024) 

Ishlab chiqarish hajmi 

(trillion so‘m) 
103,7 118,5 138,5 165,8 +59,9% 

Oʻsish surʼati (%) 4,5 7,0 8,5 10,0 +5,5 p.p. 

Investitsiyalar hajmi (million 

dollar) 
674 820 1050 1400 +107,7% 

Eksport hajmi (milliard 

dollar) 
2,17 2,8 3,8 5,2 +139,6% 

Koʻrsatkichlar 
2024 yil 

(bazaviy) 

2026 yil 

(prognoz) 

2028 yil 

(prognoz) 

2030 yil 

(prognoz) 

Oʻzgarish 

(2030/2024) 

Import hajmi (milliard dollar) 3,69 3,9 4,1 4,3 +16,5% 

Import qilinadigan 

mahsulotlar ulushi (shakar 

misolida, %) 

100 85 65 40 -60 p.p. 

Sut mahsuldorligi (kg/sigir) 2 310 2 800 3 600 4 800 +107,8% 

Hududiy nomutanosiblik 

koeffitsiyenti* 
0,42 0,38 0,32 0,25 -40,5% 

Qayta ishlash chuqurligi 

darajasi (%) 
45 52 62 75 +30 p.p. 

Yangi ish oʻrinlari (ming 

kishi) 
- 15 28 45 45 ming 

 

Olib borilgan tadqiqot natijasida Oʻzbekiston oziq-ovqat sanoati so‘nggi yillarda jiddiy 

oʻsishga erishgani aniqlandi. Xususan, 2017–2024 yillarda ishlab chiqarish hajmi 48,1 foizga oshib, 

2024 yilda 103,7 trillion so‘mni tashkil etgan. Shu davrda investitsiyalar 2,9 barobarga (674 million 

dollargacha), eksport esa 3,8 barobarga (2,17 milliard dollargacha) koʻpaygan. Bu koʻrsatkichlar 

sohada amalga oshirilayotgan islohotlarning ijobiy samarasini tasdiqlaydi. 

Shu bilan birga, statistik tahlillar bir qator tizimli muammolar mavjudligini koʻrsatdi. 

Birinchidan, hududiy nomutanosiblik saqlanib qolmoqda – Toshkent shahri, Toshkent viloyati va 

Samarqand viloyati jami ishlab chiqarishning 46,5 foizini taʼminlagan holda, Surxondaryo (2,1 foiz), 

Jizzax (2,5 foiz) va Sirdaryo (3,6 foiz) viloyatlarining ulushi nihoyatda past. Ikkinchidan, xomashyo 

bazasi samaradorligi pastligicha qolmoqda – bir sigirdan sogʻib olinadigan sut miqdori 2 310 kg 

boʻlib, bu Rossiya (2,2 barobar), Belarus (2,3 barobar), Avstriya (3,1 barobar), Niderlandiya (4 

barobar) va Isroildan (5,5 barobar) sezilarli darajada past. Uchinchidan, tashqi savdo balansida 

nomutanosiblik mavjud – import hajmi (3,69 mlrd dollar) eksportdan (2,17 mlrd dollar) 1,5 barobar 

yuqori boʻlib, shakar importi 621,4 million dollarni tashkil etadi. Toʻrtinchidan, ishlab chiqarish 

oʻsish surʼati pasaygan – 2020-2023 yillardagi oʻrtacha 14-16 foizdan 2024 yilda 4,5 foizga tushgan. 

Aniqlangan muammolarni hal etish uchun toʻrtta strategik yoʻnalish taklif etildi: hududiy 

nomutanosiblikni bartaraf etish (klaster tizimini rivojlantirish, investitsiyalarni diversifikatsiya qilish, 

logistikani yaxshilash); xomashyo bazasi samaradorligini oshirish (naslchilik ishlarini 

takomillashtirish, zamonaviy texnologiyalar joriy etish, xorijiy tajribani oʻrganish); import oʻrnini 

bosish va eksportni diversifikatsiya qilish (shakar kabi strategik mahsulotlarni mahalliy ishlab 

chiqarishni yoʻlga qoʻyish, qayta ishlash chuqurligini oshirish); innovatsion texnologiyalarni joriy 

etish (energiya tejamkor texnologiyalar, "Aqlli qishloq xoʻjaligi", raqamlashtirish). 

Taklif etilgan strategiyalar amalga oshirilsa, 2030 yilga borib ishlab chiqarish hajmi 165,8 

trillion so‘mga (+59,9 foiz), investitsiyalar 1,4 mlrd dollarga (+107,7 foiz), eksport 5,2 mlrd dollarga 

(+139,6 foiz) yetadi. Shakar importi 40 foizga kamayib, sut mahsuldorligi 4 800 kg/sigirga (+107,8 

foiz) oshadi, hududiy nomutanosiblik 40,5 foizga kamayadi va 45 ming yangi ish oʻrni yaratiladi. 

